
				এই পাতাটির মুদ্রণ সংশোধন করা প্রয়োজন। 
৮ম অধ্যায়। ] গ্ৰীক ধৰ্ম্ম S86
মূৰ্ত্তি ছিল। আইওনিয়া প্রদেশেও সর্বত্র তিনি বিবিধ প্রকারে অৰ্চিত তইতেন ।
প্ৰাগৈতিহাসিক যুগে যুদ্ধবিগ্ৰহ একটা নিত্যনৈমিত্তিক ঘটনা ছিল, সুতরাং সে কালের রাষ্ট্রদেব রণমূৰ্ত্তি ধারণ না করিয়াই পারেন নাই। হোমারে আপলোর একটী অভিধা “সুবর্ণখড়গী” (Chrysaoros); আটকা ও ধীবসে তিনি “ভীমরবো। (রণে) ধাবমান” (Boedromios), এই নামে পূজা পাইতেন। এতদ্ব্যতীত, “সেনাপতি” (Stratagios), “বিপদবারণ” প্ৰভৃতি নামেও তাহার এই স্বরূপের পরিচয় পাওয়া যাইতেছে। আথেন্স, স্পার্টা প্ৰভৃতি স্থানে ব্যায়ামাগারেও তাহার অর্চনা হইত। কিন্তু ঐতিহাসিক যুগে আপলো রণদেবতারূপে তেমন প্ৰত্যক্ষ ছিলেন না।
আপলো নিয়ম ও নিয়মানুগত্যের দেবতা । তঁহার একটা উপাধি “(রাষ্ট্রীয়) স্বাধীনতাদাতা” (Eleutherios) । আথেন্সের এক বিচারালয় র্তাহার ঐ স্বরূপের উজ্জল নিদর্শন। উহার নাম ‘মকর বাহন দেবমন্দিরের সন্নিহিত বিচারালয়” (to epi Delphinio) । যে নরহত্যার ন্যায্য কারণ বিদ্যমান, তাহার বিচার উহার প্রধান কর্তব্য ছিল। ‘হত্যার পরিবর্তে হত্যা করিতে হইবে, রক্ত ভিন্ন রক্তের প্রতিদান নাই”, যত দিন সমাজে এই বিধি অবশ্য-প্ৰতিপাল্য ছিল, তত দিন মানুষ বর্বরতা অতিক্ৰম করিতে পারে নাই। সুতরাং হত্যার যুক্তিসঙ্গত কারণ বৰ্ত্তমান ছিল কি না, তাহার বিচারের নিয়ম প্ৰবৰ্ত্তিত করিয়া আপলোদেব এক নবযুগের সুত্রপাত করেন। ইহার ও আখীনার নামাঙ্কিত ধৰ্ম্মাধিকরণ দুইটী এই জন্যই ইতিহাস আজিও ভুলিতে পারে নাই।
আর এক বিষয়ে আপলো-পূজা গ্রীসের প্রভূত কল্যাণ সাধন করিয়াছে। আমরা বলিয়াছি, দাসত্বপ্ৰথা গ্ৰীক সমাজের দুরপনেয় কলঙ্ক । কিন্তু ধৰ্ম্মের প্রভাবে উন্নততর রাষ্ট্রের অধিবাসীরা দাসগণের প্রতি সকরুণ ব্যবহার করিতে শিখিয়াছিল। ডেলফিতে আপলো স্বয়ং দাসদিগকে ক্রয় করিয়া দাসত্ব হইতে মুক্তি দিতেন। যে দাস স্বাধীন হইবার আকাঙ্ক্ষা করি ত, সে উপযুক্ত অর্থ সঞ্চয় করিয়া দেবতার হন্তে উহা গচ্ছিত রাখিত ; তিনি রীতিমত লেখাপড়া করিয়া তাহার দাসত্ব মোচন করিতেন।

